
2011 թվականի  -ի   N ------Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին համապատասխան` Հայաստանի Հանրապետության կառավարությունը  ո ր ո շ ու մ     է.

1. Հայաստանի Հանրապետության կառավարության 2010 թվականի դեկտեմբերի 23-ի «Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին» N1748-Ն որոշման NN 10 և 11 հավելվածներում կատարել լրացումներ` համաձայն NN 1 - 2 հավելվածների:

2. Երևանի կենտրոն համայնքի Իսահակյան 28 և Տերյան 89  հասցեներում տեղակայված վարչական շենքի 1-ին և 4-րդ հարկերից Հայաստանի Հանրապետության Հեռուստատեսության և ռադիոյի ազ​գա​յին հանձնաժողովին ու «Գրքի և հրատարակչական գործի կենտրոն» ՊՈԱԿ-ին ամրացված տարածքների հիմնանորոգման նպատակով Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության քաղաքաշինության նախարարությանը 2011 թվականի ինն ամսում հատկացնել 73,630.0 հազար դրամ` (բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով):  

3. Թույլատրել Հայաստանի Հանրապետության քաղաքաշինության նախարարությանը` սույն որոշման 2-րդ կետում նշված գնում իրականացնել Բանակցային ընթացակարգի կիրառմամբ, առանց գնումների հայտարարությունը նախապես հրապարակելու` «Գնումների մասին» ՀՀ օրենքի 20-րդ հոդվածի 5-րդ կետի  2-րդ ենթակետի համաձայն:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
Վարդան Վարդանյան

Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ 
Կենտրոն համայնքի Իսահակյան  28 և Տերյան 89  հասցեներում տեղակայված վարչական շենքի 1-ին և 4-րդ հարկերի հիմնանորոգման աշխատանքների իրականացման  վերաբերյալ
1. Անհրաժեշտությունը

ՀՀ կառավարության 04.08.2011թ. նիստի N 29.6/{83939}-11.(30) արձանագրության 31 կետով ընդունված որոշման համաձայն Հեռուստատեսության և ռադիոյի ազգային հանձնաժողովին ամրացված տարածքի հիմանորոգման համար արդեն իսկ հատկացվել է 60.0 մլն դրամ: 2011թ. ընթացքում շինարարական աշխատանքներն ամբողջապես ավարտելու և նորմալ աշխատանքային պայմաններ ապահովելու համար անհրաժեշտ է ևս 73.63 մլն. դրամ: Մնացորդային` 73.63 մլն. դրամի ծավալներն առաջարկվում է իրականացնել ՀՀ 2011թ. պետական բյուջեով նախատեսված ՀՀ կառավարության պահուստային ֆոնդի հաշվին, ինչը պայմանավորված է ՀՀ 2011 թվականի պետական բյուջեով նախատեսված շինվերանորոգման աշխատանքների գծով տնտեսումների բացակայությամբ:
2. Ընթացիկ իրավիճակը և խնդիրները
Քառահարկ վարչական շենքը սեփականության իրավունքով 2003 թվականին հատկացվել է ՀՀ ԿԱ պետական գույքի կառավարման նախարարությանը /վարչությանը/: Շենքը շահագործվում է վարձակալության իրավունքով` տարբեր կազմակերպությունների կողմից, ենթակա է հիմնանորոգման:

    ՀՀ կառավարության 12.08.2010թ. թիվ 1370-Ն որոշմամբ «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկի գույքի կազմից առանձնացվել է առաջին հարկից 340 քմ և 4-րդ հարկից 665 քմ Հեռուստատեսության և ռադիոյի ազգային հանձնաժողովին տրամադրելու համար:

Առաջին հարկի հիմնանորոգման ենթակա մակերեսը կազմում է ` 340 քմ:
Չորրորդ հարկի հիմնանորոգման ենթակա մակերեսը` 665քմ :

         Հիմնանորոգման աշխատանքների համար կպահանջվի՝

      Հաշվի առնելով ՀՀ քաղաքաշինության նախարարի 2008թ. ապրիլի 3-ի «ՀՀ տարածքում կառուցվող շենքերի, կառուցվածքների և շինարարական աշխատանքների տեսակների խոշորացված ցուցանիշները հաստատելու մասին» թիվ 35 հրամանով սահմանված նորմերը՝ մասնավորապես  «Վարչական օբյեկտները» բաժնի 93-րդ կետի 182.79 հազ. դրամ տվյալը (2008թ. գներով շենքի շենքի վերակառուցման 1մ2 արժեքը), որի նկատմամբ կիրառելով 2008թ. և 2011թ.կապիտալ ներդրումների արժեքի փոփոխման ինդեքսի աճը  կունենանք 182.79 x 1,061=194.0 հազ. դրամ: 
       Սակայն ըստ վերը նշված նորմատիվ փաստաթղթի շինարարական աշխատանքների դասակարգման՝ շինարարության ընդհանուր արժեքում՝ հիմնանորոգման ենթակա աշխատանքների  մասնաչափը կկազմի ≈54.71%

Որտեղից 1 մ2 հիմնանորոգման արժեքը կկազմի 194.0 հազ. դրամ x 54,71%≈106.14 հազ. դրամ, 

իսկ 1005 մ2 հիմնանորոգելու համար կպահանջվի 

1005x106,14=106 670.7 հազ. դրամ առանց ԱԱՀ` 20%, կամ վերջինիս հաշվառմամբ կունենանք 106 670.7 x20%≈128 004.84 հազ.դրամ:

                 Բացի այդ անհրաժեշտ կլինեն` 

1. կոնստրուկցիաների տեխնիկական վիճակի հետազննության ծախսեր` շուրջ 250.0 հազ.դրամ,

2. նախագծանախահաշվային փաստաթղթերի մշակման ծախսեր` շուրջ 4%-ի /պայմանագրային  գնի/ չափով `   128 004.84 x 4%= 5.12 մլն.դրամ,
3. նախագծանախահաշվային փաստաթղթերի փորձաքննության ծախսեր` շուրջ 5120.0 x 5%=256.0 հազ.դրամ, 

ընդհանուր արժեքը կկազմի` 128.0 +0.250+5.12+0.256= 133.63 մլն.դրամ,

    որից 2011թվականի մրցութային գործընթացներից ակնկալվող տնտեսումների հաշվին    ՀՀ ՔՆ «Քաղաքաշինական ԾԻԳ» ՊՀ պատվիրատվությամբ կֆինանսավորվեն 60.0 մլն. դրամի աշխատանքներ: 
4. Միաժամանակ 2011 թվականի ընթացքում շինաշխատանքներն ամբողջապես ավարտելու համար առաջարկվում է .
1) աշխատանքների գնման գործընթացը կազմակերպել բանակցային ընթացակարգով` առանց գնումների հայտարարությունը նախապես հրապարակելու` «Գնումների մասին» ՀՀ օրենքի 20-րդ հոդվածի 5-րդ կետի  2-րդ ենթակետի համաձայն, հաշվի առնելով`
ա) շինարարական արտադրության կազմակերպման համար սահմանվող ժամկետներն ու վերջինիս նկատմամբ պարտադիր պահանջների /տեխնոլոգիական հաջորդակա-նության/  ապահովման անհրաժեշտությունը, որը պայմանավորված է բնակլիմայական պայմանների` աշնանային և ձմեռային շրջանների ընթացքում ջերմաստիճանային կտրուկ փոփոխություններով, ինչպես նաև շինարարության արժեքում հաշվառվող և ներկայումս առաջնահերթ նախատեսվող նախագծանախահաշվային փաստաթղթերի մշակման նվազագույն շուրջ 20-ից 30-օրյա գործընթացով:  
բ) ՀՀ կառավարության 04.08.2011թ. նիստի N 29.6/{83939}-11.(30) արձանագրության 31 կետով ընդունված որոշման 3-րդ կետով նախատեսված է Հեռուստատեսության և ռադիոյի ազգային հանձնաժողովին տրամադրված տարածքի հիմանորոգման գնումն իրականացնել բանակցային ընթացակարգ կիրառելու միջոցով` առանց գնումների հայտարարությունը նախապես հրապարակելու:
3. Նախագծի մշակման գործընթացում ներգրավված ինստիտուտները և անձիք 

Նախագծի մշակումը իրականացրել է ՀՀ քաղաքաշինության նախարարությունը:
4. Ակնկալվող արդյունքը

Արդյունքում ակնկալվում է ունենալ` Հեռուստատեսության և ռադիոյի ազգային հանձնաժողովի աշխատանքային գործունեության համար տրամադրված 1005 մ2  մակերեսով նորմալ աշխատանքային պայմաններ ունեցող` վերանորոգված տարածք: 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ
«Հայաստանի Հանրապետության 2011 թվականի պետական բյուջեից գումար հատկացնելու, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
 
«Հայաստանի Հանրապետության 2011 թվականի պետական բյուջեից գումար հատկացնելու, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:               













